
 SEQ CHAPTER \h \r 1Meki Wisrefi Klari Gi Jezus
Tekst: Na ini Matteus 25, wi feni drie gersi tori abra da kom baka foe Masra Jezus Kristus.  Ma meki wi loekoe na da kaba-pisi foe Mt. 24:42. We dan, loekoe boen, bikasi oen no sabi sortoe joeroe oen Masra sa kom.  43. Ma disi oen moesoe sabi: Efoe da goedoeman foe da oso ben sabi sortoe joeroe da foefoeroeman ben sa kom, a ben sa wakti hem, en a no ben sa gi hem pasi foe kom na ini, foefoeroe.  44. Foe dat'ede oensrefi moesoe de klari toe; bikasi Soemapikin sa kom na wan joeroe disi oen no sa denki.  45. Soema de da vertrouw en koni dinari, disi hem masra ben meki leki basi foe hem oso-dinari foe gi dem dem njanjan na da juisti tem?  46. Blesi foe da dinari dati, te hem masra sa kom, a sa feni hem de wroko so.  47. Troe troe Mi taki gi oen taki: A sa meki hem de basi foe ala hem goedoe.  48. Ma efoe da ogri dinari dati sa taki na ini hem hati taki: Mi masra sa kom moro lati;  49. En a bigin foe naki dem tra dinari, en foe njan en dringi nanga dem droengoeman;  50. Dan da masra foe da dinari sa kom na wan dei disi a no ben verwakti, en na wan joeroe disi a no ben sabi,  51. En a sa koti hem poeroe, poti hem makandra nanga dem falsi soema; na drape dem sa bari krei en kaw tifi.
Inleiding: Dem discipel ben aksi Jezus sortoe tem A sa kom baka, en sortoe marki dem sa abi na da kaba foe da tem.  En A ben taigi dem foeroe sani.  Ma na da kaba foe da hoofdstuk, A sori wi wan belangrijk sani.  No wan soema sa sabi sortoe joeroe Jezus Kristus sa kom baka.  A sa de wan tem dati soema no sa verwakti.  So efoe soema ben verwakti Hem, bijna joe kan taki dati a no kan de so wan joeroe.  Ma san wi moesoe doe.  Da goedoeman moesoe sorgoe dati da foefoeroeman no man kom na ini hem oso.  En da troe dinari sa meki zeker dati alasani waka boen na ini da oso foe da Masra.  Bikasi efoe a doe so, a sa kisi bigi paiman leki basi abra ala hem goedoe.  Ma efoe a no doe so, dan a sa feni hem na dorosei pe dem falsi soema, dem lasiwan sa go, en dem sa bari krei en kaw tifi.

I. 
Dem 10 wendje: Mt. 25:1. Dan da kownoekondre foe hemel sa gersi tien krin wendje disi ben teki dem lampoe foe go miti da bruidegom.  2. Feifi foe dem ben koni, en feifi foe dem ben dom.  3. Dem dom wan ben tjari dem lampoe, ma dem no ben tjari olie nanga dem.  4. Ma dem koniwan ben teki wan batra foeroe nanga olie nanga dem lampoe.  5. Di da bruidegom ben draidrai, dem alamala ben djonko en sribi.  6. En mindrineti dem ben jere wan babari taki: Loekoe, da bruidegom de kom; go na dorosei foe miti hem.  7. Dan ala dem krin wendje disi ben opo,en dem ben  seti dem lampoe boen.  8. En dem dom wan ben taki gi dem koniwan taki: Gi wi pikinso foe oen olie; bikasi wi lampoe dede.  9. Ma dem koniwan ben piki baka taki: Nono, noso nofo no sa de gi wi nanga oenoe toe; go na dem seriman, en bai som gi oensrefi.  10. En di dem ben gowe foe bai, da bruidegom ben kom; en dem soema disi ben klari kaba ben go nanga hem na da trow-oso; en dem ben tapoe da doro.  11. Na baka wan pisi tem, dem tra krin wendje ben kom toe, en dem ben taki: Masra, Masra, opo doro gi wi.  12. Ma a ben piki dem taki: Troe troe mi taki gi oen taki: Mi no sabi oen kwet'kweti.  13. We dan, loekoe boen, bikasi oen no sabi da dei efoe da joeroe disi Soemapikin sa kom baka.
A. 
Da tori de krin foe si, en 5 wendje ben go na ini da oso, ma feifi ben tan na dorosei

B. 
Da olie de wan symbool foe da Santa Jeje, en feifi wendje ben abi, en feifi wendje no ben abi.  Dem wendje disi ben abi ben abi nofo gi demsrefi, ma a no ben de nofo gi trawan.  Ibri soema moesoe kisi di foe hemsrefi.  Mi no kan gi joe da Santa Jeje.  Efo joe no abi, dan joe abi foe go feni - en pe joe sa go de na Jezus.  Ma efoe joe dede, efoe Jezus Kristus doro baka, a de lati foe feni na da momenti dati, en joe sa feni dati joe de wan lasiwan

C. 
Som kerki leri joe dati dem santawan abi so foeroe gnade dati dem abi pasa marki, en so da kerki kan gi joe gnade op basis foe dem sacramenti.  Ma noiti joe sa feni so wan tori na ini da Bijbel.

D. 
Lobiwan, no de leki dem dom wendje, ma leki dem koniwan

II. 
Mt. 25:14-30 14. Bikasi da kownoekondre foe hemel de leki wan man disi sa waka fara, go na wan farawe kondre, en a ben kari hem dinari kom, en a ben gi hem goedoe na dem.  15. Na wan a ben gi feifi talenti, na wan trawan toe talenti, en na di foe drie, wan talenti; a ben gi ibri man so leki hem koni nanga hem krakti ben de; en wantem a ben waka go na wan tra kondre.  16. Da soema disi ben kisi dem feifi talenti ben go, wroko nanga dem, en a ben wini feifi talenti moro.  17. So srefi, da soema disi ben kisi toe talenti, hem ben wini toe moro.  18. Ma da soema disi ben kisi wan talenti ben go, diki wan olo na gron, en a ben beri hem masra moni.  19. Baka wan langa tem, da masra foe dem dinari ben kom baka, en a ben loekoe san dem ben doe nanga hem moni.  20. En so da soema disi ben kisi feifi talenti ben kom, en a ben tjari feifi talenti moro, en a ben taki: Masra, joe ben gi mi feifi talenti; loekoe, mi ben kisi feifi talenti moro na tapoe.  21. Hem masra ben taki gi hem taki: Joe ben doe boen, joe boen en vertrouw dinari; joe ben de getrouw tapoe wantoe sani; mi sa meki joe basi tapoe foeroe sani; kom na ini da prisiri foe joe masra.  22. So srefi, da soema disi ben kisi toe talenti ben kom en taki: Masra, joe ben gi mi toe talenti; loekoe, mi ben kisi toe talenti moro na tapoe.  23. Hem masra ben taki gi hem taki: Joe ben doe boen, joe boen en vertrouw dinari; joe ben de getrouw tapoe wantoe sani; mi sa meki joe basi tapoe foeroe sani; kom na ini da prisiri foe joe masra.  24. Dan da soema disi ben kisi da wan talenti ben kom en a ben taki: Masra, mi ben sabi dati joe de wan tranga-hati man; joe de koti pe joe no zaai, en joe de piki makandra pe joe no ben panja.  25. En mi ben frede, en mi ben go, kibri joe talenti na ini da gron; loekoe, dja joe abi san disi de foe joe.  26. Hem masra ben piki hem taki: Joe ogri en lesi dinari, joe ben sabi dati mi ben koti pe mi no ben zaai, en mi ben piki makandra pe mi no ben panja?  27. Dan joe ben moesoe poti mi moni na bangi, foe mi kan kisi mi moni nanga intres te mi kom baka.  28. We dan, poeroe da talenti foe hem anoe, en gi hem na da soema disi abi tien talenti.  29. Bikasi ibri soema disi abi kaba, hem sa kisi moro, foe hem sa abi foeroe; ma foe da soema disi no abi, dem sa poeroe foe hem anoe san a ben abi kaba.  30. En trowe da dinari disi no de waarti noti na ini da dorosei doengroe presi; drape dem sa bari krei en kaw tifi.
A. 
Now dem talenti disi dem man abi komopo foe da Santa Jeje foe Gado.  So wi loekoe moro fin’fini abra da Santa Jeje, en na ini bijzonder, da feit dati wi abi frantwoortoe foe wroko nanga san Gado gi wi

B. 
Meki wi loekoe na wanlo basis sani:

1. 
Da eigenaar foe dem talenti de Gado

2. 
Gado gi wi dem leki eigenschappen foe wroko gi hem.  A no libi wi na grontapoe soso foe wi egi prisiri, ma foe wroko gi Hem

3. 
A no gi dem srefi talenti na ibri soema, ma A gi leki da vermogen foe da soema de.  

4. 
Dem talenti abi bigi waarti, efoe na wan efoe na feifi efoe omeni

5. 
Efoe wi wroko nanga dem talenti, Gado sa prisiri nanga wi, en A sa blesi wi nanga bigi paiman

6. 
Ma efoe wi no wroko nanga dem, wi sa kisi lasi nanga strafoe

7. 
Som soema denki dati dem sa kisi strafoe soso foe dem ogri disi dem ben doe, ma so srefi, dem kan kisi strafoe efoe dem no doe boen disi Gado verwakti

8. 
Som soema sa lesi, en dem sa soekoe ala sortoe excuus, en dem sa taki ogri agensi Gado

9. 
Dem kan verwakti wan hebi strafoe foe san dem ben doe

a. 
Kande foe lasi dem blesi

b. 
Kande dem sa feni dati dem no de troe bribiwan toe?

III. 
Mt. 25:31-46 31. Te Soemapikin sa kom na ini Hem glori, en ala dem santa engel nanga Hem, dan A sa sidon na tapoe da troon foe Hem glori:  32. En dem sa tjari ala dem natie kom na Hem fesi; en A sa prati dem wan foe trawan, so leki wan skapoeman de prati hem skapoe foe hem krabita.  33. En A sa seti dem skapoe na Hem letianoesei, ma dem krabita na Hem kroektoeanoesei.  34. Dan da Kownoe sa taki gi dem soema na Hem letianoesei taki: Kom, oen soema disi Mi Tata de blesi, kisi da erfenis foe da kownoekondre disi A ben meki klari gi oen kaba sinsi da fondamenti foe grontapoe.  35. Bikasi angri ben kiri Mi, en oen ben gi Mi njanjan; dreiwatra ben kiri Mi, en oen ben gi Mi sani foe dringi; Mi ben de wan vreemde soema, en oen ben teki Mi na ini oen oso;  36. Mi ben de nanga soso skin, en oen ben gi Mi krosi; Mi ben siki, en oen ben kom loekoe Mi; Mi ben de na doengroe-oso, en oen ben kom na Mi.  37. Dan dem regtvaardiki soema sa piki Hem taki: Masra, sortoe tem wi ben si Joe nanga angribere, en wi ben gi Joe njanjan? Efoe nanga dreiwatra, en wi ben gi Joe foe dringi?  38. Sortoe tem wi ben si Joe leki wan vreemde soema, en wi ben teki Joe na ini? Efoe nanga soso skin, en wi ben gi Joe krosi?  39. Efoe sortoe tem wi ben si joe siki, efoe na ini doengroe-oso, en wi ben kom na Joe?  40. En da Kownoe sa piki dem baka taki: Troe troe Mi taki gi oen taki: So leki oen ben doe na wan foe dem moro pikinwan foe dem brada foe Mi disi, oen ben doe so gi Mi.  41. Dan A sa taki gi dem soema na Hem kroektoeanoesei taki: Komopo na Mi fesi, oen vervloektoe soema, go na ini da faja foe teego, disi de klari kaba gi didibri nanga hem engel.  42. Bikasi angri ben kiri Mi, en oen no ben gi Mi njanjan; dreiwatra ben kiri Mi, en oen no ben gi Mi noti foe dringi;  43. Mi ben de wan vreemde soema, en oen no ben teki Mi na ini oen oso; nanga soso skin, en oen no ben gi Mi krosi; siki en na ini doengroe-oso, en oen no ben kom loekoe Mi.  44. Dan dem sa piki Hem baka taki: Masra, sortoe tem wi ben si Joe nanga angribere, efoe nanga dreiwatra, efoe leki wan vreemde soema, efoe nanga soso skin, efoe siki, efoe na ini doengroe-oso, en wi no ben jepi Joe?  45. Dan A sa piki dem baka taki: Troe troe, Mi taki gi oen taki: So leki oen no ben doe gi wan foe dem moro pikinwan foe dem disi, oen no ben doe so gi Mi.  46. En dem disi sa gowe na ini da strafoe foe teego, ma dem regtvaardiki soema na ini da libi foe teego.
A. 
Lobiwan, mi sabi dati a de mogelijk foe taki dati disi taki abra fa dem natie ben wroko nanga dem Djoe na ini da tem foe bigi trobi

B. 
Ma meki wi loekoe na wantoe basis sani na ini da leri foe Jezus.  Fa wi wroko nanga trawan de zeer belangrijk: Lukas 10:25. En loekoe, wan meester foe wet ben tanapoe, en a ben tesi Hem taki: Masra, san mi moesoe doe foe kisi libi foe teego?  26. En A ben taki gi hem taki: San skrifi na ini da wet kaba? San joe ben leisi?  27. En A ben piki taki: Joe sa lobi Masra joe Gado nanga joe heri hati nanga joe heri sieli nanga joe heri tranga nanga joe heri prakseri, en joe sa lobi joe naaste so leki joe lobi joesrefi.  28. En A ben taki gi hem taki: Joe ben taki boen; doe disi, en joe sa libi.  29. Ma a ben wani sori hemsrefi leki wan regtvaardiki soema, en a ben taki gi Jezus taki: Dan soema mi moesoe loekoe leki mi naaste?  30. Jezus ben piki taki: Wan soema ben waka go foe Jerusalem na Jericho, en a ben fadon na ini da anoe foe dem foefoeroeman, disi ben poeroe hem krosi, en dem ben naki hem, gi hem mankeri, en dem ben gowe, en libi hem hafoe dede.  31. En wan priester ben waka go na da pasi, en di a ben si hem, a ben abra go pasa na da tra sei.  32. So srefi wan Leviet soema, di a ben doro na da presi, ben kom loekoe na hem, en a ben waka pasa hem na da tra sei.  33. Ma wan Samaritaan soema, di a ben waka na da pasi, ben kom en a ben loekoe na hem, en a ben firi sari-hati gi hem.  34. En a ben go na hem, en a ben dresi hem broko-skin, en a ben kanti olie nanga wini na tapoe hem soro, en a ben poti hem na tapoe hem egi boeriki, en a ben tjari hem go na wan oso pe dem joeroe kamra foe sribi, en a ben sorgoe hem drape.  35. Mamanten, di a moesoe gowe, a ben teki toe pisi moni en a ben gi dem na da basi foe da oso, en a ben taki gi hem taki: Sorgoe hem, en efoe joe moesoe gebruiki moro moni, te mi sa kom baka, mi sa pai joe baka.  36. Sortoe wan foe dem drie soema joe denki ben de naaste gi da soema disi ben fadon na anoe foe dem foefoeroeman?  37. En a ben piki taki: Da soema disi ben sori sari-hati gi hem. Dan Jezus ben taki gi hem taki: Go, joesrefi moesoe doe so toe.
1. 
Wi si dati Jezus srefi taki dati a de belangrijk foe lobi wi naaste.

C. 
Moro fara, wi si dati wi de dem anoe nanga dem foetoe foe Jezus Kristus na grontapoe.  Da Santa Jeje disi libi na wi ini de da Jeje foe Kristus.  En so te wi wroko nanga wi Jeje-presenti, a de Jezus Kristus disi kan wroko na wi ini, en doro wi gi trawan.  

D. 
Te wi wroko so wan fasi, wi wroko gi Jezus Kristus srefi, en A sa pai wi toe

1. 
Wan erfenis de sinsi da fondamenti foe grontapoe ben seti

2. 
Wi de mede-erfenaam nanga Kristus

E. 
Ma ete wan leisi, wi si dati Jezus de da kroetoeman disi sa beslis efoe wi de troe bribiwan efoe niet, en a sa tjari wan prati na toe sei

F. 
Dem soema disi no ben drai dem libi troe troe sa go na ini da faja disi ben leti granwei kaba gi didibri nanga hem engel

1. 
Da faja-zee leti kaba

2. 
Ala dem takroe jeje sa go drape

3. 
Wan dei didibri, disi de loesoe, sa go drape foe teego

4. 
Ibri soema disi no drai dem libi troe troe sa go drape toe

G. 
Wi wroko no sa tjari wi go na hemel efoe seni wi go na hel, ma a sori sortoe bribi wi abi troe troe

H. 
A no de soso dem ogri disi wi doe disi seni wi go na hel, ma ook toe te wi no doe wi plikti

IV. 
Lobiwan, meki wi loekoe fin’fini tapoe dem sani wi ben leisi tide

A. 
Fosi, ondrosoekoe joesrefi foe si dati joe de wan troe troe bribiwan: II Kor. 13:5 Ondrosoekoe oensrefi, en si efoe oenoe de bribi foe troe; tesi oensrefi. Oen no sabi dati Jezus Kristus de na oen ini, boiti efoe oen no wini da tesi?
B. 
Di foe toe, si wi frantwoortoe foe gebruiki dem sani disi Gado ben gi wi

1. 
Tem

2. 
Talenti

3. 
Goedoe

C. 
I Petrus 4:10 So leki ibri soema ben kisi da presenti, da wan moesoe dini trawan nanga da srefi presenti, leki boen wrokoman foe da bigi gnade foe Gado.
D. 
II Kor. 5:10 Bikasi wi alamala moesoe kom na fesi foe da kroetoe-stoeroe foe Kristus, foe ibri soema sa kisi dem sani disi a ben doe na ini hem skin, so leki a ben doe, efoe boen, efoe ogri.
E. 
I Kor. 3:11. Bikasi no wan soema kan seti wan tra fondamenti boiti da wan disi ben seti kaba, disi de Jezus Kristus.  12. Now efoe iniwan soema bouw na tapoe da fondamenti disi nanga gowtoe, sorfoe, diri ston, oedoe, drei grasi, efoe aleisi boeba;  13. Ibriwan soema wroko sa kom na krin, bikasi da dei sa sori dati; bikasi da faja sa sori hem, bikasi a sa kom na krin nanga faja; en da faja sa tesi ibri soema wroko, foe si sortoe wroko a de.  14. Efoe iniwan soema wroko sa tan disi a ben bouw na tapoe, dan a sa kisi hem paiman.  15. Ma efoe iniwan soema wroko sa bron, dan a sa lasi dati, ma hemsrefi sa feni verloesoe, tokoe so leki doro faja.
F. 
II Johannes 1:8. Loekoe boen na oensrefi, foe wi no lasi dem sani disi wi ben doe kaba, ma dati wi sa kisi wan heri paiman.

